
Hitzarmenak zenbait finantza-abantaila dakartza, hala nola sozietate berriak sortzeko finantzaketa, kapital sozialerako ekarpenak eta langabezia kapitalizatzeko aurrerakinak


	[image: ]

	

Rosa Lavínek, KONFEKOOP – Euskadiko Kooperatiben Konfederazioko presidenteak, eta Iñaki Peñak, LABORAL KUTXAKO Enpresa Sareko zuzendariak, kooperatibak finantzatzeko hitzarmena sinatu dute. Hitzarmenak produktu hauek hartzen ditu barne, besteak beste: sozietate berriak sortzeko finantzaketa, kapital sozialerako ekarpenak, langabezia kapitalizatzeko aurrerakinak, egiturazko finantzaketa eta zirkulatzailearen finantzaketa.

Bi erakundeek finantza-kultura sustatzeko dituzten helburuen baitan sartzen da hitzarmena. Horretarako, kanpoko finantzaketa ona eskaintzen dute, eta lehentasunezko baldintzetan; hain zuzen, Euskadiko ekonomia eta industria garatzen laguntzea da azken helburua.

LABORAL Kutxak laguntza emango die KONFEKOOPeko enpresa elkartuei, prestakuntza- eta merkataritza-ekitaldien bidez. 

Sinatzen den horrelako lehen hitzarmena da garraio-kooperatibak KONFEKOOPen sartu zirenetik. 

Gaur egun, lan elkartuko, irakaskuntzako, kontsumoko, nekazaritza eta elikagaigintzako, garraioko, etxebizitzako eta kredituko 1.300 kooperatiba inguru eta haietako 57.000 langileak biltzen ditu KONFEKOOPek.

